
Terlebih dahulu bersyukur saya kepada Allah s.w.t. 

yang telah memberikan saya taufik dan hidayah 

serta khudrat untuk menyediakan dan menyiapkan s 

tesis atau pengkajian akhir ini. 

Kearah menceburkan diri dalam bidang yang dianggap 

professional, seseorang itu mesti mempunyai daya 

fikir yang kuat dan bernas. Untuk mencapai 

matlcimat ini, kami sebagai penuntut Senibipa, 

dilatih mengkajiselidik sesuatu permasalahan 

atau teori untuk membuktikan sesuatu hipotesis, 

atau teori yang dibuat oleh seseorang penuntut. 

Seterusnya membuat kesimpulan samada hipotesis 

atau teori tersebut benar atau tidak. Beberapa 

cadangan akan diusulkan sebagai kesimpulan 

terakhir. 

Pengkajian ini merangkumi kajian sejarah, senibina 

atau rekabentuk rumah nelayan khasnya, termasuk 

perancangan perkampungan nelayan, kebudayaan dan 

ugama, serta kawasan sekitar. Perbandingan dibuat 

untuk mengesan masalah dan menyelesaikan masalah 

yang berkaitan. 

Akhir sekali sesuatu kesimpulan dan cadangan 

dibuat pada penutup pengkajian, untuk dimajukan 

kepada pihak-pihak tertentu, serta untuk pengetahuan 

generasi-generasi akan datang. 

PENULIS 

Dengan rahmat Mu yang maha pemurah lagi mengasihani, 

akhirnya dapat juga saya menyediakan pengkajian 

akhir ini dalam masa yang begitu terhad. 

Bantuan daripada beberapa orang perseorangan 

yang telah bermurah hati membantu memberi maklumat-

maklumat dan data-data penting bagi tesis ini, 

telah membantu saya melaksanakan tesis ini dalam 

masa yang telah ditetapkan. 

Disini ingin saya mengambil kesempatan untuk 

mencurahkan rasa penghargaan saya terutama pada 

semua orang perseorangan dari persekitaran 

kawasan Bagan Datoh. Penghargaan khasnya kepada 

Tok Ahmad bin Kulup Berkat, Nenda Hajjah Maimunah 

Bonda Umi Kalsom binti Ariffin, En. Zamri bin 

Panjang Arif, penghulu Bagan Datoh dan beberapa 

orang penduduk Bagan Datoh yang lain. Ucapan 

terima kasih khas buat bapa serta adik-adik saya 

yang telah bekerjasama membantu mencari maklumat-

maklumat untuk saya. 

Seterusnya penghargaan saya kepada pensyarah-

pensyarah yang banyak membantu saya memberi 

tunjuk ajar dan bimbingan, terutama sekali 

kepada En. Abd. Ghani Mohd Desa selaku penyelia 

tesis ini, dan juga En. Mustapha Salleh selaku 

penyelaras Studio 4. Ucapan terima kasih juga , 

kepada pensyarah-pensyarah yang terlibat bukan 

saja dalam kerja-kerja tesis ini tetapi juga 

pembelajaran saya selama di I.T.M. 

Penghargaan saya juga kepada nelayan-nelayan 

dan orang ramai yang telah sama-sama bekerjasama 

dalam kajian ini. Tidak lupa juga ucapan terima 

kasih saya kepada Zeg yang banyak membantu saya, 

sepupu saya Cik Rohaniah, serta rakan-rakan 

seperjuangan saya yang sama-sama membantu antara 

satu sama lain, samada untuk menghasilkan tesis 

ini atau pun dalam perkara-perkara lain. 

Akhir sekali khas buat kedua ibubapa serta 

keluarga tersayang yang banyak memberi dorongan 

kepada saya dalam segala usaha saya, serta berkat 

doa dan bantuan mereka saya berjaya menyelesaikan 

tesis ini. 

COPYRIGHT © UiTM



Semoga Allah memberkati segala usaha-usaha saya 

dan membalas jasa-jasa kalian semua. 

PENULIS 

F^lElKilD^s.TrlXJl^'LJ^^JSI 

Pengenalan tajuk tesis ini didahului dengan secara 

am sejarah tempat, serta latar belakang, tempat 

kajian. 
i 

Dalam masyarakat Melayu traditional, sungai 

merupakan alat perhubungan yang penting dan utama. 

Catatan sejarah terawal menunjukkan taburan 

penduduk di Tanah Melayu adalah berpusat di 

beberapa pinggir dan kuala sungai terpenting. 

Kemasukan pengaruh Inggeris telah banyak membuat 

perubahan. Namun begitu, masih kedapatan segelintir 

masyarakat di Semenanjung Malaysia yang tinggal 

di pinggir-pinggir sungai. 

Dalam tesis yang bakal dihasilkan, penulis akan 

mencerikan perihal senibina rumah nelayan, konsep 

keujudan, pengaruh-pengaruh serta kesan kepada 

alam sekitar. Penulis juga membuat kajian 

perbezaannya dengan perkampungan lain secara 

umum. 

\} 

Permasalahan-permasalahan perkampungan nelayan 

perlu dikaji, disamping mengkaji senibinanya. 

Ini adalah untuk mengatasi pertambahan penduduk 

dan perubahan. 

Pengkajian keseluruhannya meliputi tatasusun l 

perancangan perkampungan tersebut, kehidupan 

bermasyarakat dan senibina yang akan merupakan 

kes kajian, ciri-ciri berkaitan serta faktor-

faktor panting juga akan dikajiselidik. 

1. Melatih pelajar-pelajar membuat kajian 

dengan sendiri serta memberi cadangan 

masing-masing dan merekodkan sejarah-sejarah 

si lam untuk rujukan jenerasi akan datang. 

2. Banyak kualiti yang terdapat pada perancangan 

perkampungan di Malaysia kian dilupakan 

terutama sekali perkampungan nelayan. Maka 

perlulah ada usaha untuk merekodkan ciri-

ciri identiti yang terdapat didalamnya. 

3. Mempelajari tentang perkampungan tradisional 

di Malaysia membawa kita memahami kenapa 

ujudnya nilai komuniti yang tinggi dalam 

perkampungan tradisional khususnya perkampungan 

nelayan. 

4. Setiap senibina mempunyai keunikan tersendiri 

maka keunikan senibina serta perancangan 

perkampungan nelayan ini perlu dikaji, kerana 

perkampungan ini kian pupus,'akibat dari 

perpindahan kaum belia ke bandar-bandar 

mencari pekerjaan. 

5. Mengkaji bagaimana untuk mengekalkan 

perkampungan ini dengan memperbaiki apa yang 

perlu untuk menyesuaikannya dengan keadaan 

masa tanpa menjejaskan identitinya. 

5. Setiap perkampungan seperti rumah-rumah haram 

atau setinggan, mempunyai masalah-masalah 

sendiri, begitu juga dengan perkampungan 

nelayan. Diharap dengan kajian ini dapat 

membantu pihak-pihak tertentu menyelesaikan 

masalah tersebut, seperti usaha kerajaan 

menyelesaikan masalah setinggan. 

7. Mengkaji sejauhmanakah perubahan masa 

teknologi dan penerimaan masyarakat mengubah 

corak hidup serta perancangan perkampungan 

nelayan. 

8. Dengan kajian ini diharap dapat diberi 

perhatian kepada kaum-kaum nelayan dari segi 

kesulitan tempat kediaman atau pun kelengkapan 

kemudahan untuk mencari pendapatan mereka. 

1. Pemilihan tajuk di persekitaran Bagan Datoh 

adalah lebih memudahkan pengarang meinbuat 

kajian. Disamping itu Bagan Datoh mempunyai 

sejarah yang tersendiri. 

2. Sebagai salah seorang anak watan daerah ini, 

maka menjadi tanggungjawab penulis untuk 

mengkaji serta merekodkan sejarah daerah 

sendiri untuk jenerasi-jenerasi akan datang. 

3. Kampung nelayan dijadikan tempat kajian 

kerana perkampungan nelayan mempunyai ciri-

ciri identiti Malaysia yang boleh dijadikan 

contoh salah satu identiti Malaysia dalam 

senibina. 

4. Rumah-rumah perkampungan nelayan ini mempunyai 

keunikan senibinanya tersendiri dan timbul 

rasa keinginan pengarang ingin tahu dengan 

lebih mendalam ciri-ciri senibinanya. 

5. Pemilihan tajuk juga adalah berdasarkan atas 

rasa simpati pengarang terhadap nasib kaum-

kaum nelayan ini. Diharap dengan kajian ini 

dapat menyedarkan generasi-generasi muda. 

6. Oleh kerana pengarang merupakan seorang pereka 

bentu, maka kajiannya lebih tertumpu pada 

senibina, bahan-bahan binaan, perancangan 

serta juga cara hidup mereka. 

7. Kehidupan bermasyarakat diperkampungan nelayan 

mempunyai ciri-cirinya tersendiri yang boleh 

dijadikan contoh hidup bermasyarakat yang baik 

samada untuk masyarakat dibandar ataupun 

d i kampung. 

8. Tujuan utama kajian ialah untuk menyedarkan 

masyarakat kita agar menghargai warisan 

tradisional kita, cara kita hidup, membina 

komuniti serta membina perkampungan. 

1. Kehidupan bermasyarakat di perkampungan 

nelayan dapat dijadikan contoh untuk 

perkampungan-perkampungan yang lain. 

2. Keunikan senibina perancangan perkampungan 

tersebut serta sejarahnya dapat direkodkan 

serta diperkenalkan untuk jenerasi akan datang 

dan digunakan dalam rekabentuk senibina kita, 

bergantung kepada penyesuaiannya. 

3. Berusaha memajukan kehidupan mereka serta 

membantu pihak-pihak tertentu menyelesaikan 

masalah-masalah mereka, seperti kerajaan 

menyelesaikan masalah setinggan. 

4. Perkampungan nelayan dapat dimodenkan jikalau 

ada usaha-usaha memperbaiki tempat kediaman 

mereka sedia ada dan ini dapat mengurangkan 

perpindahan penduduk. 

